
Efnahags- og viðskiptanefnd Alþingis óskaði eftir umsögn um frumvarp til laga um breytingu 
Í lögum um samvinnufélög nr. 22/1991, einkahlutafélög nr. 138/1994, hlutafélög nr. 2/1995 
og sameignarfélög nr. 50/2007 er ekki gert ráð fyrir sektarheimildum til að beita gegn 
fyrirtækjum sem brjóta þessi lög, ólíkt því sem er að finna í jafnréttislögum nr. 10/2008, en 
þar er heimilt að beita dagsektum á fyrirtæki sem t.d. ekki skila inn jafnréttisáætlunum

Ég vil fagna þessu frumvarpi og styð það heils hugar því við eigum fjöldann allan af konum 
sem myndu styrkja hverja stjórn sem þær væru valdar í. Það er alvarlegt mál að markmið 
laga um hlutall kvenna í stjórnum félaga hafi ekki enn náðst. Ég fagna því að frumvarpið mæli 
fyrir um að skýrt verði kveðið á um það í lögum að leggja skuli dagsektir á þau félög sem ekki 
fara að ákvæðum um hlutföll kynja í stjórnum. Okkur ber að fara eftir lögum og það þarf að 
vera eftirlit með því að það sé gert. Það að fyrirtækin hafi getað hunsað lögin sem tóku gildi 
árið 2010 fyrst er algjörlega óviðunandi og kemur í veg fyrir framgang kvenna vilja og geta 
verið góðir stjórnarmenn.

Það er kominn tími til þess nú þegar árið 2020 er næstum liðið að konur á Íslandi hafi jöfn 
tækifæri á við karla. Mér finnst það afskaplega mikil skammsýni að takmarka aðkomu og 
mögulega áherslur í stjórnum fyrirtækja á aðeins eitt kyn og útiloka þar með helming allra 
góðra stjórnarmanna á landinu. Það er til þess fallið að fyrirtækin verði af þeim tækifærum 
sem blönduð stjórn býður upp á.

Undanfarið hefur mér sýnst að konur séu einn helsti kraftur umbreytinga og sköpunar í 
atvinnulífinu og ég myndi halda að fyrirtækjum veitti ekki af slíkum þátttakendum í stjórnum 
fyrirtækja. Eitt af meginumræðuefnum síðari ára eru samfélagsleg og sjálfbærnitengd 
málefni og þar hafa konur verið leiðandi.

